
                          Republika e Kosovës / Republika Kosova / Republic of Kosova 

Komuna e Podujevës / Opština Podujevo / Municipality of Podujeva 

 
 
KUVENDI I KOMUNËS 
KOMITETI PËR POLITIKË DHE FINANCA 
 
 
Procesverbal i mbajtur më 16 prill 2025, në mbledhjen e XXXIV-të (tridhjetekatër) mandati VII-
të i Komitetit për Politikë dhe Financa. 
 
 
Mbledhja u mbajt në sallën e mbledhjeve të Kuvendit në ndërtesën e re të Komunës, dhe filloi në orën 
10:20 
Mbledhjen e hapi dhe kryesoi z.Hilmi Hoxha, Kryesues i Kuvendit, përkatësisht i këtij Komiteti.   
Fillimisht u konstatua se në mbledhje sipas listës së nënshkrimeve të pranishëm ishin anëtarët e këtij 
Komiteti, dhe atë;  (Naim Çunaku; Ekrem Rrahmani; Arnisa Sylejmani; Haki Rudari; Sebastina Vokrri; Bashkim Syla; Mrika 

Thaçi). Bashkëngjitur lista e nënshkrimeve. (Ish anëtarja e këtij Komiteti znj.Drita Pajaziti ka dhënë dorëheqje nga 

Kuvendi dhe nga të gjitha funksionet që kanë rrjedhë si anëtare e Kuvendit të Komunës, kështu që pritet të emërohet 

anëtarja e re e KPF-së) 
Me këtë u konstatua se ekziston kuorumi për punë. 
 

Në mbledhje e pranishëm nga Ekzekutivi i Komunës ishin: Marigona Lahu Nënkryetare e Komunës së Podujevës;  

Fatlum Osmani-Drejtoria e Buxhetit dhe Financave DBF;  Saranda Stublla-Drejtoria e Pronës Kadastrit dhe 

Gjeodezisë DPKGJ;  Bahri Selimi-Drejtoria e Shërbimeve Publike Mbrojtjes dhe Shpëtimit DSHPMSH. 

 
 
 
 

       Rendi i ditës 
 

z.Hilmi Hoxha, Kryesues i Komitetit, e hapi mbledhjen duke përshëndetur të pranishmit dhe duke 
konstatuar kuorumin ku të pranishëm janë të gjithë anëtarët e Komitetit për Politikë dhe Financa. 
Në vazhdim theksoi, urdhëroni nëse ndokush dëshiron fjalën rreth rendit të ditës, nëse e hedh në votim 
sipas materialit përkatës të dërguar me thirrjen e kësaj mbledhje. 
znj.Saranda Stublla, drejtoresh e DPKGJ, theksoi, propozoj një pikë të re të rendit të ditës që është 
dhënia në shfrytëzim të pronës me numër kadastral 2871-0 me sipërfaqe 38 ari, njësi kadastrale e cila 
gjendet në Podujevë dhe jepet në shfrytëzim pa procedurë të veçantë Ndërmarrjes Publike Lokale ‘Eko 
Llapi” e cila ka bërë kërkesë duke na u drejtuar zyrtarisht për ta marrë në shfrytëzim këtë pronë, ndërsa ne 
kemi përgatitur propozimin sipas të cilit periudha kohore e dhënies në shfrytëzim është 10 vjeçare, prandaj 
kërkoj nga ana juaj që ta përkrahni këtë pikë për të hyrë si pikë shtesë në rend të ditës. 
Kryesues i Komitetit, theksoi, pra kemi një propozim vendim që e paraqiti drejtoresha parafolëse që 
është për dhënie në shfrytëzim të pronës në sipërfaqe 38 ari, pronë e cila është parcela ku ka qenë 
Ndërmarrja Tregtare “Llapi” konkretisht pas lokaleve ku janë fotokopjet në afërsi të ish objektit të 

Komunës që aktualisht është parking, dhe kërkohet për të hyrë në rend të ditës e pastaj nëse hynë si pikë 
shtesë, kur t’i vie radha diskutojmë dhe votojmë se a dëshirojmë apo jo ta rekomandojmë për shqyrtim në 
mbledhjen e Kuvendit. 
Materilai i këtij propozim vendimi do t’ju shpërndahet brenda pak minutave dhe mund të shikoni edhe 
çështje tjera që ndërlidhen me këtë pikë e cila nëse hynë në rend të ditës në këtë mbledhje renditet në 
pikën e fundit 10. 
 

Pas votimit, Kryesuesi i Komitetit konstatoi se me 7 vota Për, nga anëtarët e Komitetit sa ishin prezent në 

sallë, mbështetet propozimi i drejtoreshës së Drejtorisë së Pronës Kadastrit dhe Gjeodezisë, për futjen në 

rend të ditës në këtë mbledhje, si pikë shtesë edhe pika si në vijim: 

 -Propozim vendimi për dhënien në shfrytëzim të pronës së paluajtshme të Komunës Ndërmarrjes  

  Publike Lokale “Eko Llapi” Sh.A. në Podujevë 

 
Kryesuesi i Komitetit, theksoi, urdhëroni nëse ndokush tjetër dëshiron fjalën rreth rendit të ditës, nëse jo 
atëherë e hedh në votim rendin e propozuar të ditës sipas materialit përkatës të dërguar me thirrjen e kësaj 
mbledhje, duke përfshirë edhe pikën shtesë e cila u përkrahë të hyjë si pikë shtesë në rend të ditës në këtë 
mbledhje.  
 

Pas votimit, Kryesuesi i Komitetit konstatoi se Njëzëri, me 7 vota Për, nga anëtarët e Komitetit sa ishin 

prezent në sallë, miratohet rendi i propozuar i ditës sipas materialit përkatës të dërguar me thirrjen e 

kësaj mbledhje, përfshirë edhe pikën shtesë të përkrahur në fillim të kësaj mbledhje sipas materialit 

përkatës të prezantuar para anëtarëve të KPF-së e cila renditet pikë e 10  e rendit të ditës. 

 
 
        1. Procesverbali nga mbledhja e Komitetit për Politikë dhe Financa e mbajtur më 11 mars 2025             
 

Pas votimit, Kryesuesi i Komitetit konstatoi se Njëzëri, me 7 vota Për, nga anëtarët e Komitetit sa ishin 

prezent në sallë, pa vërejtje apo plotësim ndryshime miratohet procesverbali nga kjo pikë e rendit të ditës 

dhe atë sipas dokumentit të dërguar me thirrjen e mbledhjes.    

 

 

        2. Propozim vendimi për bartjen e të hyrave vetanake të Komunës së Podujevës nga viti 2024   
            në vitin 2025 dhe destinimin në kategori dhe programe të caktuara buxhetore 
 
 

z.Fatlum Osmani, drejtor i DBF-së, e paraqiti fjalën hyrëse rreth kësaj pike të rendit të ditës, theksoi, 
komuna e Podujevës e shfrytëzon të drejtën e saj ligjore si Organizatë Buxhetore për t’i bartur të hyrat 
vetanake të pashpenzuara nga viti 2024, mirëpo ka edhe të hyra që janë tejkaluar në bazë të planifikimeve 
në vitin 2024 ku është një vlerë prej 413,539.00€ që është një tejkalim i të hyrave vetanake që e përsërisë 
se janë tejkalim i të hyrave vetanake nga planifikimi që ka qenë në vitin 2024. 
Bëhet fjalë për bartjen e të hyrave në vlerë totale prej 890,001.09€, kështu që ju ftoj që ta kaloni këtë pikë 
të rendit të ditës për diskutim dhe aprovim në seancën e asamblesë komunale. 
z.Haki Rudari, theksoi, në emër të Grupit të LVV-së e përkrahim propozim vendimin për bartjen e të 
hyrave vetanake të Komunës së Podujevës nga vitit 2024 në vitin 2025.  Arsyeja e kësaj është sepse këtu 
kemi investime në disa sektorë siç janë infrastruktura, pastaj shërbimet publike, arsimi dhe shumë projekte 
të tjera, andaj meqë kemi këtë shumë të cilën e ceku edhe drejtori parafolës që është mbi 800,000.00€ 
sigurisht që është mirë të investohen në këtë kohë kur ka edhe nevoja të shumta, prandaj në emër të Grupit 
të LVV-së e mbështesim dhe i rekomandojmë Kuvendit për miratim. 

z.Naim Çunaku, theksoi, sigurisht që edhe ne Grupi i LDK-së e përkrahim ridestinimin gjegjësisht 
bartjen e të hyrave vetanake të Komunës prej vitit 2024 në vitin 2025, praktikë kjo e cila zhvillohet 
gjithandej prej kohësh, mirëpo kur kemi të bëjmë me atë se ku janë paraparë të barten këto mjete ne kemi 
dilemat tona sepse janë bërë bartje nëpër kode të caktuara më tepër përmendësh, dhe kur e them këtë po 
mundohem të specifikoj disa nga ato që janë paraparë që vërtetë po t’i shikosh shifrat se ku janë paraparë 
këto mjete të destinohen lë të kuptohet se është ajo fjala që e ceka, apo nuk del të jetë serioze, pse po e 
them këtë po mundohem të jap disa shembuj të cilat po i paraqes edhe pa juve. 
Kemi asfaltim dhe ndërtim të rrugëve me shifra 10,000.00€ madje edhe me 8,000.00€ e që e dim se me 
këto shuma çfarë asfaltimi mund të bësh kur kemi në mendje edhe atë se sa kushton një metër asfalt.  
Po ashtu edhe një element tjetër që kish dasht të jetë në vendin primarë, këto projekte të cilat tani po 
parashihen të barten këto mjete tek këto projekte, a janë projekte të miratuara në Kuvendin e Komunës me 
projekt buxhet, e them këtë sepse një pjesë e mirë e tyre nuk figurojnë në projektbuxhetin e miratuan në 
Kuvendin e Komunës, dhe deri sa nuk figurojnë lë hapësirë për të shfaqë ose për të vu dilemën se po i 
hyjmë një parregullsie se gjithë projektet që nuk kanë kaluar fazën e miratimit në Kuvend nuk mund të 
tjetërsohen dhe nuk mund të hyjnë pa vendim të miratimit të projektbuxhetit që e kemi shqyrtuar dhe 
miratuan në Kuvendin e Komunës. 
Asfaltimi i disa rrugëve në Shtetim, 10,000.00€, pra disa rrugë me 10,000.00€, mandej asfaltimi i disa 
rrugëve në Gërdoc, shuma 8,000.00€. 
Kështu që e përkrahim bartjen e mjeteve sepse duhet të barten dhe të shpenzohen ato mjete të 
pashpenzuara nga vitit paraprak në kuptimin që nevojat dhe projektet e qytetarëve duhet të realizohen, 
mirëpo gjithherë duhet të kemi parasysh ato që i ka miratuar Kuvendi i Komunës, e jo tani të bëhet sikurse 
të jetë “fontanë dëshirash” duke u ndarë shuma të tilla nëpër projekte, e që nuk e shohë se janë serioze, 
mirëpo bartjen si koncept e votojmë për. 
z.Bashkim Syla, theksoi, të gjithë e dimë se bartja e të hyrave vetanake është obligim ligjor i pushtetit 
lokal, disa vërejtje dhe disa pyetje kam në mendje t’i paraqes në seancën e Kuvendit mirëpo meqë këtë 
temë e hapi parafolësi z.Naim Çunaku, tani edhe unë po dua t’i kërkoj disa sqarime. 
Të gjithë po e dim se tejkalimi i të hyrave vetanake është 413,000.00€, mirëpo këto projekte që i përmendi 
parafolësi z.Naim Çunaku me shuma 10,000.00€, 8,000.00€, janë projekte kontraktuale me kontrata 2 
vjeçare qysh unë e kam kuptuar, do të thotë vetëm i keni bartur këto mjete në ato kontrata për vazhdim të 
punëve për dy vite që kanë qenë kontrata me kompani, mirëpo në buxhetin kur është miratuar është 
miratuar me këto projekte, andaj tani ose duhet të tërhiqen ato mjete që janë planifikuar në buxhetin e 
Komunës dhe të destinohen diku tjetër ose këto mjete tani duhet të shkojnë në projekte të reja, kështu e 
kuptoj unë.  Pra shumica e projekteve këtu në këtë propozim vendim janë obligime kontraktuale, kështu 
që edhe unë kam hamendje që këto ose janë bërë paushall ashtu për investime në këto fshatra ku keni pasë 
qejfe ju ose nuk kanë qenë të planifikuara fare. 
Po ashtu unë e kam pasë në mendje që nesër të paraqes edhe një propozim, por që po e bëjë sot sepse nuk 
ka ndonjë telashe sepse pavarësisht se edhe këto projekte janë të mira dhe do të votojmë për, pavarësisht 
asaj qysh keni kalkuluar ju sepse e di që është vit zgjedhor. Edhe tek këto të hyrat që janë tejkaluar, unë e 
di që në raport financiar sigurisht janë se nga janë marrë, por do të doja edhe sot të na tregohet se ku janë 
inkasuar. 
Pra kolegjialisht po kërkoj prej të gjithëve që nëse ka mundësi diku një pjesë e mjeteve buxhetore të 
ndryshohet, të destinohen për një projekt për rregullimin dhe lëshimin e nënkalimit tek shkolla e fshatit 
Gllamnik, pra do të ishte mirë që një pjesë e mjeteve buxhetore nga ky propozim vendim të destinohen për 
atë nënkalim, kështu që unë propozoj këtu, duke besuar që do të jeni të arsyeshëm e ju të tjerët dhe ta 
miratoni si KPF sepse është propozim i arsyeshëm dhe shumë i rëndësishëm, pra nëse përkrahet është mirë 
të bëhet korrigjimi i propozim vendimit para se materiali të shkoj në seancë të Kuvendit. Pra nëse të gjithë 

jeni një dakord, një pjesë të mjeteve buxhetore nga këto të hyra, për çka sigurisht që mund të na ndihmoj 
edhe drejtori i DSHPMSH z.Bahri Selimi, se sa përafërsisht kushton një projekt i tillë për lëshimin në 
funksion të nënkalimit në afërsi të shkollës në fshatin Gllamnik sepse ajo rrugë aty paraqet rrezik për 
fëmijët e që pastaj është edhe përgjegjësi shumë e madhe nëse aty ndodh diçka, për shkak të një investimi 
modest edhe pse nuk e di sakt sa mund të kushtoj, mirëpo që edhe njëherë kërkoj nga ju që një pjesë të 
mjeteve, aty ku e shihni të arsyeshme ju, të destinohet për rregullimin e nënkalimit të cekur, e që do të 
ishte mirë edhe për qeverisjen lokale dhe për ju si pushtet që jeni, ta rregulloni atë nënkalim, mirëpo 
mendoj se edhe do të ishte investimi shumë i mirë dhe për sigurinë e fëmijëve në atë lokalitet. 
z.Ekrem Rrahmani, theksoi, edhe unë i kam disa vërejtje në këtë propozim vendim, i pash disa shuma 
buxhetore shumë të vogla për këto asfaltime dhe ndërtime të rrugëve edhe pse i përmendi kolegu parafolës 
z.Naim Çunaku, por shuma më e madhe ishte 20,000.00€ në dy-tri projekte siç ishte asfaltimi i disa 
rrugëve në fshatin Tërrnavicë dhe shembull në një memorandum të nënshkruar para disa ditëve mes 
Komunës dhe Ministrisë ku figuron projekti për asfaltimin e rrugës Tërrnavicë-Sylevicë në vlerë 
774,000.00€, ndërsa tani përse të destinohen edhe 20,000.00€, a ka ndonjë familje që jeton atje, unë e di 
që atje asnjë njeri nuk është. Më shumë i’a vlen të përkrahet propozimi i kolegut parafolës z.Bashkim Syla 
për nënkalimin te shkolla e fshatit Gllamnik se sa të dërgohen ato mjete në ato fshatra, nuk jam kundër që 
të zhvillohen vendet rurale, por saktësisht nuk e di por mendoj se atje në ato vende asnjë njeri nuk jeton 
dhe nëse atje investohet me një shumë afërsisht 800,000.00€, kurse Komuna të destinoj 20,000.00€ nuk 
mendoj se është e frytshme. 
z.Naim Çunaku, theksoi, pa dashur ta zgjeroj debatin sepse e kam parasysh se pas dy ditëve e kemi 
mbledhjen e Kuvendit ku edhe bëhet vendimmarrje, mirëpo ne të gjithë u përcaktuam se do të votojmë për 
në Kuvend, më bëri të marrë fjalën edhe njëherë diskutimi i kolegut parafolës z.Bashkim Syla kur e tha që 
pjesa dërmuese e këtyre projekteve në këtë propozim vendim janë obligime kontraktuale.  
Ne ët gjithë e dimë apo të paktën do të duhej ta dinim që nuk mund të lidhet marrëdhënie kontraktuale për 
një projekt pa i pas mjetet buxhetore të zotuara, dhe nëse ju nuk e i keni pasë mjetet buxhetore të zotuara 
dhe të kanë munguar mjetet, kurse tani prej të hyrave vetanake po dëshiron të bartësh dhe të kompletosh 
zotimin për kontratën që e keni bërë, keni bërë shkelje sepse nuk mund të kesh marrëdhënie kontraktuale 
me askënd pa pasë zotim të mjeteve, për të blerë diçka duhet të kesh paratë në xhep. 
z.Fatlum Osmani, drejtor i DBF-së, theksoi, prita që diskutimet do të zhvillohen në mbledhjen e 
Kuvendit sa i përket bartjes së të hyrave buxhetore, mirëpo meqë u diskutuan disa çështje unë po 
përpiqem të jap disa sqarime. 
Në propozim vendim janë 890,001.09€ të Komunës së Podujevës për t’u bartur, prej tyre 413,000.00€ janë 
tejkalim i ët hyrave vetanake e që do të thotë një performancë të mirë i mbledhjes së të hyrave vetanake, 
pra besoj se është tejkalim i dukshëm i të hyrave vetanake. 
Nëse flasim për projektet për asfaltimin e rrugëve, këtu janë disa projekte siç janë të Drejtorisë së 
Urbanizmit dhe e vërteta është që të gjitha prej tyre janë obligime kontraktuale ku janë disa kontrata dy 
vjeçare të cilat kanë qenë.   
Edhe një e vërtetë tjetër është që përgjatë vitit 2024 neve si Komunë sikurse pjesës dërmuese të 
Komunave na është përgjysmuar buxheti thuajse nga Kontrata Kolektive ku përmbaruesit kanë marrë mete 
buxhetore, do të thotë që i bie se projektet të cilat janë kontraktuara dy vjeçare, na ka dëmtuar me mjete 
financiare të tyre, andaj këto 168,000.00€ që janë në atë Drejtori janë obligime kontraktuale si projekte dy 
vjeçare për asfaltimin e rrugëve në fshatra. 
Çështja tjetër që u cekë se a janë këto projekte të cilat kanë kaluar dhe janë miratuar në Kuvendin e 
Komunës, janë të gjitha këto projekte të cilat kanë kaluar në Kuvendin e Komunës dhe po kalojnë edhe 
tani në Kuvendin e Komunës sepse të gjitha këto projekte e kanë një kod e që një projekti kodi i krijohet 
vetëm atëherë kur miratohet në Kuvendin e Komunës, edhe pse ne e gëzojmë të drejtën të inkuadrojmë 

edhe projekte të reja të cilat nuk kan qenë të planifikuara më herët, pra kalon në Kuvendin e Komunës si 
projekt i ri dhe bëhet projekt i cili mund të fillon zbatimi i saj pas aprovimit të këtyre të hyrave vetanake. 
Nga të gjitha këto mjete ashtu siç e keni parë edhe strukturën e bartjes së këtyre mjeteve buxhetore, një 
pjesë e konsiderueshme është edhe te sektori i arsimit e që kur jemi tek ky sektor po e cekë vetëm një 
projekt ku thuhet ndërtimi i shkollës fillore në fshatin Shajkoc i cili ka qenë projekt dy vjeçar dhe është 
obligim kontraktual dhe ku barten këto 200,000.00€, ndërsa tri projektet tjera siç janë ndërtimi i anekseve 
të shkollave “Ibrahim Rugova” , “Enver Maloku” dhe “Xheladin Rekaliu” nuk janë obligime kontraktuale 
mirëpo kanë qenë në buxhet i cili është i planifikuar në kuadër të kornizës buxhetore për projektet e vitit 
2026 dhe arsyeja pse i kemi ndarë këto 150,000.00€ për këto tri projekte është në mënyrë që të iniciohen 
në këtë vit si projekte që do të jenë projekte dy vjeçare dhe si projekte shumë të rëndësishme ku me 
ndërtimin e këtyre anekseve të këtyre shkollave, duke u kryer edhe shkolla aktuale e mesme ekonomike në 
shkollë fillore, i’a mundëson Komunës së Podujevës që absolutisht të jetë Komuna e parë në Kosovë që 
komplet shkollat fillore i kthejmë në një ndërrim së bashku me Kuzhinën Qendrore që e kemi aprovuar me 
buxhet, kjo na e mundëson që ta bëjmë mësimin tërë ditor në komplet qytetin e Komunës së Podujevës, 
dhe kjo normalisht jo në vitin 2025, por mund të jetë fundi i vitit 2026 që ndokujt mund t’i duket larg, por 
mund të them se është çështje një apo dy vjeçare që komplet shkollat fillore të qytetit të Podujevës dhe së 
bashku edhe me investimet tjera mund të kthehen me një ndërrim. 
Edhe te projektet për shërbime publike gjithashtu janë obligime kontraktuale, si dhe të gjitha këto projekt 
janë investime kapitale e që ne si Komunë e gëzojmë ët drejtën që t’i bartim dhe destinojmë edhe në 
kategorinë e mallrave, në kategorinë e subvencioneve apo edhe në kategori të tjera, por kemi vlerësuar që 
më e dobishmja është të barten të gjitha në këto projekte kapitale të listuara në këtë propozim vendim. 
Sa i përket çështje që u ndërlidh me zotimet, besoj se e sqarove mes rreshtave. 
Projektet që janë dy vjeçare normale se mjetet buxhetore zotohen një vjeçare sepse nuk mund të zotohen 
mjetet buxhetore për dy vite.                    
z.Naim Çunaku, pyet se a janë të planifikuara këto projekte në Kornizë Buxhetore.  
z.Fatlum Osmani, drejtor i DBF-së, theksoi, po janë të planifikuara në Kornizën Buxhetore por edhe ka 
një Marrëveshje Kolektive nga e cila janë cunguar financiarisht projektet e që duhet t’i përmbushim me 
këtë propozim vendim. 
z.Bashkim Syla, theksoi, e falënderoj drejtorin parafolës të DBF-së edhe pse në disa çështje nuk mu 
përgjigj fare, por nuk ka ndonjë problem sepse i diskutojmë sërish ato çështje. 
Unë e kam parasysh që këto projekte janë dy vjeçare, e kam parasysh edhe kontratën Kolektive por mirë 
që na u sqarua edhe që janë marrë mjete nga buxheti i Komunës, por që për shkak të raportit financiar nuk 
isha në dijeni ende sigurte se sa ka qenë suficidi buxhetor në vitin 2024, kështu që kam menduar që ato 
mjetet e mbetura suficid kan mjaftuar për Kontratën Kolektive. 
Çështje e nënkalimit në fshatin Gllamnik që e ceka në fjalim e mësipërm, drejtori i DBF-së nuk e diskutoj 
fare e që do të doja ta diskutonim në mënyrë që pastaj, unë dhe edhe të tjerët besoj në parim jemi për të 
mbështetur bartjen e të hyrave vetanake nga viti 2024 në vitin 2025, pra të shikohen mundësitë dhe të 
rregullohet ky propozim vendim i cili pastaj të dërgohet në Kuvend në mënyrë transparente dhe që të mos 
ketë debat në Kuvend lidhur me atë propozim që e paraqita për rregullimin dhe funksionimin e nënkalimit 
në afërsi të shkollës në fshatin Gllalmnik.  Thjesht të ketë harmonizim të qëndrimit dhe propozim 
vendimit dhe të shikojmë se ku kemi mundësi të marrim mjete buxhetore në mënyrë që në mbledhjen e  
Kuvendit të shkon materiali i kompletuar dhe të miratohet, e të mos ketë debat e ndoshta mos votim e 
gjëra të ngjashme sepse nuk po është njëjtë sikurse të votohet këtu në këtë Komitet me 8-9 persona, 
sikurse të votojnë në Kuvend 35 persona. Kështu që është interes i përgjithshëm dhe mendoj se ka 
hapësirë për tu bërë ajo punë. 

z.Naim Çunaku, theksoi, falënderoj drejtorin e DBF për shpjegimet e bëra, por vërtetë do të duhej që në 
këtë propozim ta kishim edhe sqarimin se shkaku i Kontratës Kolektive ku janë marrë mjetet buxhetore e 
që edhe neve si Komunë na ka cunguar disa projekte, dhe ne pastaj nuk do të diskutonim fare për ato 
çështje që i diskutuam pak më parë.  Tani që u sqaruam jemi në rregull, por po të ishte një fjali sqaruese 
në propozim vendim apo në fjalën hyrëse tuajën i nderuar drejtor sigurisht se fare nuk do të hynim në ato 
llafe që i bëm deri tani.  Pra vetëm të figuronte ose të thuhej na janë cunguar këto projekte, janë tërheqë 
mjete nga investimet kapitale shkak i marrjes së mjeteve buxhetore nga Kontrata Kolektive dhe janë heqë 
nga ai apo ky projekt dhe ky projekt ka mbet mangu sepse e kemi pas të tillë planifikimin, dhe do të ishim 
në rregull, siç u sqaruam tani. 
Ndërsa tek diçka që po më bënë përshtypje është se në dy fjalimet e tua i nderuar drejtor i DBF-së e 
potencove që kemi bërë tejkalimin e të hyrave vatanke, në rregull jemi dhe atë mund ta thuash si 
performancë e mirë e qeverisjes, mirëpo shto kësaj që kur diskuton për performancë të mirë ndonjëherë 
lind pyetja që sa herë ka përfituar kjo Komunë për performancë të mirë në gantin e performancës, e që del 
ndesh me atë, dhe fundja këtu nuk jemi duke diskutuar për performancën sepse po të kishte performancën 
sigurisht se do të nxinte vend ajo që kemi tejkaluar të hyrat vetnanake, mirëpo jemi duke diskutuar për 
këto mjete që i kemi e që duhet t’i bartim, hiq prejardhja se si ka ndodh deri te kjo, pa politikë po e them. 
Po ashtu edhe diçka që më bëri përshtypje, unë e di që tani jo vetëm këtu por edhe në nivele më të larta 
për çdo ditë e më tepër po bëhet ajo që ai që e ekzekuton buxhetin, ai po del si pronar i buxhetit, ai mund 
ta orientoj kështu e ashtu, krejt është në rregull por fuqia dhe ligji është “llastik” ka thënë një Kryetar i një 
Komune tjetër, në rregull është dhe unë mund t’jua pranoj atë gjë, mirëpo nëse ne pretendojmë për një 
qeverisje të mirë dihet formula dhe kompetenca e gjithsecilit.  
Nuk mund të ketë realizmi të projekteve nëse ato projekte nuk janë të planifikuara në projektbuxhet, 
fundja projektbuxheti dhe planifikimet dihet procedurat dhe pronar i projektbuxhetit është Kuvendi i 
Komunës sepse Kuvendi i orienton, kurse realizuesi i atyre projekteve është Ekzekutivi i Komunës dhe 
Kryetari i Komunës si Zyrtari Kryesor Administrativ që monitoron realizimin e tyre. 
Përndryshe nuk mundemi ne tani në gjysmë të mandatit të themi po fusim këtë projekt e atë projekt sepse 
nuk e ke të planifikuar, në të kundërtën është keq planifikim nëse do të jetë ashtu. 
Edhe një fjali që e dëgjova e që nuk e di përse po kemi nevojë të thuhet, dikujt i duket larg, dikujt ngat, 
kur ishte fjala tek projektet e arsimit që diskutoj drejtori i DBF-së, unë them se varet prej cilit kënd 
shikohet i nderuar drejtor sepse dikujt për diçka mund t’i duket larg dikujt tjetre mund t’i duket afër, andaj 
unë nuk e di çka knaë të bëjnë ato fjali tuaja në këtë pikë kur po diskutohet për bartjen e mjeteve nga të 
hyrat vetanake, apo po dëshironi të hyni në politikë edhe me numra por që me numra nuk ka politikë. 
Kryesuesi i Komitetit, theksoi, unë do të ndalesha këtu ku edhe janë prezent dy drejtorë të Drejtorive 
përkatëse dhe të kërkoj që të merret parasysh çështja e nënkalimit te shkolla e fshatit Gllamnik që nëse 
Komuna ka mundësi të ndërhyjë dhe ta funskionalizoj atë nënkalim do të ishte shumë punë e mirë sepse 
nevojiten mjete financiare për të ndërhyrë duke rregulluar disa shkallë dhe çështje tjera në mënyrë që ai 
nënkalim të bëhet funksional, për çka kërkoj nga të gjithë personalisht që nëse ka mundësi të bëhet, të 
mbështetet ky propozim. 
z.Naim Çunaku, theksoi, lidhur me propozimin e kolegut z.Bashkim Syla harrova ta them se e ka 
mbështetjen e plotë të Grupit të LDK-së. 
z.Ekrem Rrahmani, theksoi, po e filloj tek ajo që drejtori i DBF që nëse dikush e ka dëgju me vëmendje 
e tha që ato janë projekte dy vjeçare që fillojnë në vitin 2026, por pastaj sërish e tha që më së largu 
përfundojnë vitin 2026. 
Pra nëse janë projekte dy vjeçare dhe fillojnë në vitin 2026 ato duhet të përfundojnë në fund të vitit 2027, 
mirëpo ashtu qysh ju i vononi projektet tamam në vitin 2030 kryhen ato e jo në vitin 2026 sepse projekte 
dy vjeçare të fillohen në vitin 2026 dhe të përfundojnë në vitin 2026 nuk ka mundësi. 

E dim ne këtë, shembull qysh po nisen shkollat siç është ajo në fshatin Lluga, pastaj Çerdhja tek pishat e 
qytetit e të tjera të cilave i’u kalojnë afatet me nga 2-3 vite siç janë edhe rrugët ‘Skënderbeu” e “Xhemajl 
Mustafa” të cilat qe një vit e gjysmë është dashtë të përfundojnë por nuk janë përfunduar. 
Pastaj Podujeva nuk është vetëm qytetit, e them këtë sepse drejtori i DBF-së e tha që Komuna e parë, pra i 
bie që ato kryhen krejt në tërë territorin e Komunës së Podujevës, mirëpo edhe ne që vijmë nga fshatrat 
bëjmë pjesë në Komunë të Podujevës, kurse nëse ti drejtor jeton në banesë këtu në qytet e unë në fshatin 
Siboc, dhe fëmija juaj të ketë mësim gjithë ditor ndërsa fëmija im vetëm gjysmë dite, do të thotë këtu 
është një lloj... nëse mund ta quaj diskriminimi. 
z.Bahri Selimi, drejtor i DSHPMSH, theksoi,  u prek një temë e cila besoj se është e ndjeshme dhe në 
interes të të gjithëve mirëpo mendoj se është mirë të diskutojmë paraprakisht problemet para se të dalim te 
funskionalzimi i atij nënkalimi. Ne të gjithë e kemi të qartë dhe e dim që rruga magjistrale Podujevë-
Prishtinë është komplet nën menaxhimin e Ministrisë dhe është projekt i Ministrisë, do të thotë 
mirëmbajtja, rregullimi dhe gjitha projektet tjera në atë rrugë janë komplet të Ministrisë, dhe në ato 
projekte të Ministrisë Komuna nuk ka të drejtë të ndërhyjë e as të intervenoj pa një leje ose një pëlqim të 
Ministrisë.  Kjo nënkupton që paraprakisht Komunat bëjnë kërkesë në Ministri për t’u pajisur me leje për 
të intervenuar në secilën rrugë magjistrale, madje edhe në ato regjionale e që kemi bukur shumë në 
territorin e Komunës së Podujevës, pra tani kjo është problemi i parë që ne duhet të merremi ku duhet të 
bisedojmë me Ministrinë dhe të bëjmë kërkesa, po së qe do të ishte i rregulluar një problem tjetër e që tani 
po e përmendi se është problemi i dytë dhe që është kryesori si kyç ku ne jemi në dijeni se ajo rrugë është 
në ndërtim e sipër dhe është e papërfunduar, do të thotë projekti për ndërtimin e rrugës magjistrale 
Podujevë-Prishtinë është i papërfunduar, madje edhe kjo pjesa këndej për të ciklën vetëm po diskutojmë, 
por që tani së fundmi është bërë edhe një Lot-5 për t’u bërë plotësimi dhe rregullimi i kësaj rruge ku bënë 
pjesë edhe nga projekti i mëhershëm që ka mbet, nuk ka përfunduar dhe nuk ka kontratë fare. 
Pra tani e para ishte që duhet leje nga Ministria, dhe e dyta është që nuk kemi të drejtë ligjërisht të 
ndërhyjmë në projekte të cilat janë në procedurë e sipër për t’u ndërtuar. 
Po pajtoj se rregullimi dhe funksionalizimi i atij nënkalimi është shumë e rëndësishme sepse sa unë jam në 
dijeni ka qenë e propozuar në fillim që të ketë nënkalime këtu, mirëpo për shkak të problemeve pronësore 
meqë në atë kohë nuk është bërë shpronësimi i pronave, është dashtë të bëhet plotësim ndryshim të 
projektit për t’i heq ato nënkalime dhe për të bërë rrethrrotullime. 
Pra tani edhe prona është problem sa i përket kësaj çështje e që duhet ta kemi parasysh, por nëse veç 
kërkohet të bëhet ndonjë shpronësim për ta zgjeruar apo rregulluar atë nënkalim, e që sa jam në dijeni ai 
nënkalim është i ndërtuar dhe nuk mendoj që ka ndonjë nevojë për shpronësim, por që po supozojmë që 
do të ketë nevojë, sigurisht që shkon shumë larg. 
Unë nuk do të them se nuk do të merremi me këtë çështje sepse do të merremi, mirëpo krejt për fund po e 
them këtu para juve është që ndërtimi apo funksionalizimi i një nënkalimi nuk mund të bëhet me këto të 
hyra vetanake sepse është projekt goxha i kushtueshëm, nuk është projekt që bëhet me pak mjete 
buxhetore, por që fillimisht me inxhinierë ne do ta bëjmë një analizë të asaj se çfarë ka mbet në mënyrë që 
të shohim se çka është bërë aty dhe çfarë mund të bëhet tutja për ta funksionalizuar atë nënkalim, pastaj ta 
bëjmë një parashikim të çmimit se afërsisht mund të kushtoj ngase nuk kemi informata të detajuara se ku 
ka mbete me punime dhe çfarë duhet të bëhet tutje aty. 
Unë mendoj se më e rrugës do të ishte që të përfshihet në projektbuxhet për ndërtim dhe rregullim të ri të 
nënkalimit, nëse veç e marrim lejen prej Ministrisë që të kemi të drejtën për të intervenuar aty, se sa të 
mendojmë ta bëjmë m bartjen e të hyrave vetanake e që mendoj se është e pamundshme, madje ndoshta 
edhe krejt ato mjete buxhetore çka janë të hyra vetanake që po barten mund të mos jenë të mjaftueshme 
për ta bërë një nënkalim të mirë, funksional dhe aty ku përnjëmend këmbësorët do të kalojnë nën rrugë, e 

jo të ndodh të kemi mbikalime sikurse që ka shumë në Kosovë dhe aty ku bash duhet të kalohet mbi rrugë 
përmes mbikalimit ka këmbësor që kalojnë në rrugë. 
Pra është goxha shumë i kushtueshëm por edhe mjaft i rëndësishëm për çka po pajtohem plotësisht me ju, 
prandaj e kam të qartë se meqë është i papërfunduar si projekt është goxha problematikë të ndërhyhet në të 
ngase e ka lën një kompani në gjysmë, po ashtu Ministria e ka lënë në gjysmë, dhe tani të ndërhyjë 
Komuna ligjërisht nuk kemi të drejtë, madje edhe në projekte tona të Komunës nuk guxojmë të ndërhyjmë 
pa u përfunduar ai projekt duke përfshirë këtu edhe pranim dorëzimi i përfundimit të Kontratës. 
Pra unë mendoj se duhet të diskutohet dhe tani po ju them se patjetër do ta diskutojmë edhe me ministrinë 
këtë çështje dhe të shohim se qysh është situata aktuale e atij nënkalimi, dhe pse jo ta detyrojmë 
Ministrinë që ta përfundoj atë projekt e që është edhe më mirë për ne. 
z.Naim Çunaku, theksoi, sa i përket diskutimit të drejtorit parafolës kjo e fundit më pëlqeu sepse fundja 
shqetësimi i nxënësve është shqetësim i yni kurse kompetenca është e Ministrisë, prandaj edhe unë 
mendoj se duhet të bëjmë presion tek Ministria e që për këtë drejtori parafolës e mori përsipër ta bëjë një 
gjë të tillë sepse është e drejtë e jona kjo.  
Kryesuesi i Komitetit, theksoi, unë po besoj se është mirë që edhe KPF por edhe Kuvendi ta mbështetë 
DSHPMSH në fjalë në mënyrë që kjo Drejtori të merret me atë problem sepse mund të them se është një 
problem i madh për një fshat i cili është ndër fshatrat më të mëdhenj të Llapit e që pothuajse gjysma e 
fshatit fëmijët e tyre kalojnë nëpër atë rrugë, kështu që vërtetë se është shqetësim i madh. 
Për të mos e zgjatur më shumë sepse diskutimet pothuajse përfunduan, unë e hedh në votim këtë pikë të 
rendi të ditës që t’i rekomandohet Kuvendit për shqyrtim si dhe diskutim më të përgjithshëm rreth kësaj 
temës së fundit që u diskutua. 
 

Pas votimit, Kryesuesi i Komitetit konstatoi se Njëzëri, me 7 vota Për, nga anëtarët e Komitetit sa ishin 

prezent në sallë, Kuvendit të Komunës i rekomandohet për shqyrtim të këtij propozim vendimi sipas 

materialit përkatës të dërguar me thirrjen e mbledhjes.  
 
 
 
 

        3. Propozim vendimi për shtim të buxhetit dhe kod të ri -Projekti “Furnizim për projektin e   
             shpezëtarisë” 
 

z.Fatlum Osmani, drejtor i DBF-së, e paraqiti fjalën hyrëse rreth kësaj pike, theksoi, bëhet fjalë për 
pjesën e participimit që është participim i fermerëve dhe nevojitet vendimi i Kuvendit Komunal që këto 
fonde pas participimit të bartën në buxhetin e Komunës në mënyrë që të ekzekutohet pagesa.  
z.Naim Çunaku, theksoi, në radhë të parë rreth kësaj pike të rendit të ditës po e përmendi një diçka që 
ndoshta është bërë e tepërt, e kemi pasur një dakordancë apo marrëveshje ne anëtarët e këtij Komiteti që të 
paktën t’i për afrohem asaj që na përcakton ligji neve si anëtar të KPF-së si fushëveprim tonin dhe ka qenë 
një marrëveshje që propozimet që vijnë nga Drejtoria të paktën drejtori i fushës përkatëse të jetë prezent 
për të arsyetuar propozimin që e ka sjellë. 
z.Fatlum Osmani, drejtor i DBF-së, theksoi, këtë propozim e kam përgatitur de sjellë unë sepse ka të bëjë 
me financa, sektorët tjerë nuk kanë financa, pra unë e kam bërë këtë si drejtor i DBF. 
z.Naim Çunaku, theksoi, vetëm dua të them që nëse ti drejtor e merr rolin e drejtorit të Bujqësisë atëherë 
duhesh të tregosh, pra të thoni që jeni duke e prezantuar projektet për furnizime të ndryshme në kuadër të 
Drejtorisë së Bujqësisë,  por është e pa ndershme që të mos jetë drejtori i Bujqësisë këtu prezent që e bënë 
implementimin e këtij projekti, mjetet sigurohen me participim dhe e kërkon Drejtoria e Buxhetit dhe 
Financave, por projektet janë të Drejtorisë së Bujqësisë Pylltarisë dhe Zhvillimit Rural, pra nuk jam aq 
naiv që të mos i kuptoj këto gjëra, mirëpo ka qenë një dakordancë që ato projekte të arsyetohen nga 

Drejtoria përkatëse, por me këto gjëra nuk jemi duke i bërë mirë as vetes dhe as atyre sepse jemi duke i 
mësuar keq ata si dhe jemi duke punuar kundër rolit që e ka një anëtar i Kuvendit.  
Nga të gjitha participimet që kanë ndodh me vite të tëra ne si Grup i LDK-së kemi menduar dhe 
mendojmë edhe sot se forma se si po subvencionohen fermerët po del e kushtueshme për fermerin dhe në 
këtë formë kemi thënë dhe e mbrojmë atë qëndrim që ne jemi qoftë nevoja që të zvogëlohet shuma për ata 
që subvencionohen por vërtetë se kush subvencionohet le të subvencionohet me mjete në bujqësi. E them 
këtë sepse dëgjoj fermerë që theksojnë që ato mjete po na i shesin, unë e di që nuk i shesim sepse vetëm 
një pjesë të participimit e kanë, por ne si Grup mendojmë që duhet të lirohen nga participimi të gjithë 
përfituesit bujqësor qoftë edhe me kushtin që të zvogëlohet numri i përfituesve, mirëpo jo të që të 
participojnë me mjetet e tyre sepse shumë prej tyre nuk i kanë ato mjete për participim. 
Kryesuesi i Komitetit, theksoi, urdhëroni nëse ndokush dëshiron fjalën, nëse jo atëherë e hedhim në 
votim këtë pikë të rendit të ditës sipas materialit përkatës të dërguar me thirrjen e kësaj mbledhje për 
rekomandim në Kuvend. 
 

Pas votimit, Kryesuesi i Komitetit konstatoi se Njëzëri, me 8 vota Për, Kuvendit të Komunës i 

rekomandohet për shqyrtim të këtij propozim vendimi sipas materialit përkatës të dërguar me thirrjen e 

mbledhjes.  
 
 
 

        4. Propozim vendimi për shtim të buxhetit dhe kod të ri -Projekti “Furnizim për pemëtari” 
 
 

Kryesuesi i Komitetit, theksoi, edhe këtu janë disa pajisje që janë dhënë fermerëve për pemëtari dhe 
besoj që është e njëjta me atë që e theksoj pak më parë drejtori i DBF-së, andaj urdhëroni nëse ndokush 
dëshiron fjalën, nëse jo e hedh në votim këtë pikë të rendit të ditës sipas materialit përkatës të dërguar me 
thirrjen e kësaj mbledhje për rekomandim në Kuvend. 
 

Pas votimit, Kryesuesi i Komitetit konstatoi se Njëzëri, me 8 vota Për, Kuvendit të Komunës i 

rekomandohet për shqyrtim të këtij propozim vendimi sipas materialit përkatës të dërguar me thirrjen e 

mbledhjes.  
 
 
 

        5.Propozim vendimi për shtim të buxhetit dhe kod të ri -Projekti “Furnizim me pajisje për bletë” 
 
 

Kryesuesi i Komitetit, theksoi, kjo pikë është për bletar dhe është e njëjtë sikurse dy pikat e mëparshme. 
znj.Arnisa Sylejmani, theksoi, dëshiroj që të pyes drejtorin e DBF për këtë pikë sepse më herët ai e 
theksoi që është pikë e imja, pra të më tregon për këtë projekt sepse e theksoj që ai e ka bërë këtë 
propozim vendim. 
z.Fatlum Osmani, drejtor i DBF, theksoi, e vërtetë që propozimi është bërë nga unë dhe e ka nënshkrimin 
tim, bëhet fjalë për shtimin e buxhetit dhe në bazë të kontratës do të shtohet kaq buxhet sa janë cekur. 
znj.Arnisa Sylejmani, theksoi, çfarë pajisje janë këto në këtë projekt. 
z.Haki Rudari, theksoi, për zbatimin e këtij projekti të dyja Drejtorit janë kompetente. 
Kryesuesi i Komitetit, theksoi, urdhëroni nëse ndokush tjetër dëshiron fjalën, nëse jo atëherë e hedhim në 
votim këtë pikë të rendit të ditës sipas materialit përkatës të dërguar me thirrjen e kësaj mbledhje për 
rekomandim në Kuvend. 
 

Pas votimit, Kryesuesi i Komitetit konstatoi se Njëzëri, me 8 vota Për, Kuvendit të Komunës i 

rekomandohet për shqyrtim të këtij propozim vendimi sipas materialit përkatës të dërguar me thirrjen e 

mbledhjes.  

         6. Raporti vjetor financiar për vitin e përfunduar më 31 dhjetor 2024 
 
 

z.Fatlum Osmani, drejtor i DBF-së, po ashtu e paraqiti fjalën hyrëse rreth këtij Raporti, theksoi, bëhet 
fjalë për Raportin e pasqyrave financiare të Komunës së Podujevës për vitin 2024 dhe ju ftoj që të votoni 
për rekomandim për diskutim në seancën e Kuvendit Komunal. 
Kryesuesi i Komitetit, theksoi, urdhëroni nëse ndokush dëshiron fjalën, nëse jo atëherë e hedhim në 
votim këtë pikë të rendit të ditës sipas materialit përkatës të dërguar me thirrjen e kësaj mbledhje për 
rekomandim që të diskutohet në mbledhjen e Kuvendit. 
 

Pas votimit, Kryesuesi i Komitetit konstatoi se Njëzëri, me 8 vota Për, Kuvendit të Komunës i 

rekomandohet për diskutim të këtij Raporti sipas materialit përkatës të dërguar me thirrjen e mbledhjes.  
 
 
 
 

         7. Raporti financiar për periudhën janar - mars 2025  
 

 

z.Naim Çunaku, theksoi, unë mund të bëjë edhe siç po thuani ju por nuk jemi në rregull sepse fundja 
Komiteti për Politikë dhe Financa është për t’i afruar dhe për tu sqaruar gjërat në mënyrë që pastaj në 
mbledhjen e Kuvendit të mos përsëriten, dhe nëse nuk e ka kuptuar dikush këtë që pastaj të mos dalin 
telashe, pra me mbështet këtë pikë dhe për ata po e them që qëllimi i KPF-së është ky.  
I nderuari drejtor, më bëri përshtypje ajo që kur kemi raportet financiare dhe që tani e kemi para vetës 
raportin 3 mujor financiar, një nga të dhënat që duhet t’i pasqyroj raporti kur kemi të bëjmë me krahasimin 
a duhet të jenë të pasqyruara dy vitet paraprake apo vetëm një vit, me aq sa di unë me ligj të buxhetit 
duhet dy vite ndërsa këtu e kemi një vit.   
Tjetër gjë që më interesoj është çështja e vendimeve gjyqësore e cila na ndryshon, shembull kemi mjete që 
janë paguar me vendime gjyqësore ndërsa kemi kode të ndryshme, pra katër kode dhe dua një sqarim se a 
janë të gjitha të Kontratës Kolektive apo kemi ndonjë gjë tjetër që kemi paguar sepse për Kontratën në 
fjalë e dimë por dua të di që a janë të gjitha pjesë e Kontratës Kolektive apo janë edhe vendime të tjera 
gjyqësore sepse po del një shifër 750,00.00€ nga vendime gjyqësore që janë paguar, pra në bazë të këtij 
pasqyrimi dhe duke e parë këtë shifër në 3 mujorin e parë, unë në kuptimin e sqarimit e them këtë sepse 
mund ta ngris dorën dhe të votoj dhe nuk ka telash.  
Përveç kësaj një diçka tjetër që më bëri përshtypje është që kemi një ndryshim shumë të madh tek 
ndërtesat arsimore ku është një diskrepancë shumë e madhe nga vitet paraprake. Te vendimet gjyqësore 
jam i interesuar të dijë pse janë katër kode buxhetore dhe shumë e të gjitha këtyre është mbi 700,000.00€. 
Kur jemi te rrugët lokale sigurisht kjo bije tek Drejtoria e Shërbimeve Publike por dua të dijë se a kemi të 
bëjmë me mirëmbajtje apo ndonjë gjë tjetër sepse kemi rritje nga 500,000.00€ në 650,000.00€. 
Përveç kësaj kemi një rritje enorme në këtë tre mujor te furnizimi me ushqim dhe pije, e di që këtu hyjnë 
edhe foshnjoret dhe nuk e di te parashkollorët a furnizohen me ndonjë shujtë, andaj do të doja një sqarim 
sepse e kemi një ngritje nga 9,762€ në 41,855.00€. 
Krejt në fund i nderuar drejtor i DBF-së, kjo rubrika e fundit a duhet të jetë e shprehur në diferencë apo në 
përqindje sepse në bazë të kësaj që kemi po e marr shembull nuk e di se prej nga ka ardhur kjo shifër, 
shembull, te furnizimi me pije dhe ushqim nuk mund ta kuptoj dhe çka është për ty shifra 328.75€ sepse 
ndryshimi ose është në përqindje ose në diferencën prej të pares tek e dyta, pra këtë nuk e kam kuptuar 
dhe dua të kuptoj se çfarë paraqet kjo shifër, pra kur unë nuk e kam kuptuar po besoj që ka shumë që nuk 
e kanë kuptuar sikurse unë. 

z.Fatlum Osmani, drejtor i DBF-së, theksoi, dua të bëjë një sqarim të përgjithshëm, te çështja e 
krahasimit është për periudhë dy vjeçare, këto janë raporte financiare tre mujore që paraqiten para 
Kuvendit Komunal, paraqiten në periudhë dy vjeçare, përndryshe normalisht raporti financiar është publik 
dhe çdo njëri mund t’i shikoj dhe t’i krahasoj me vitet paraprake, pra edhe krahasimi është për dy vite. 
Te vendimet gjyqësore, ne e kemi listën e vendimeve gjyqësore ku mund të kërkoni listën e këtyre 
vendimeve të cilat do të ekzekutohen dhe të gjitha janë të Kontratave kolektive ne këtë pagesën e cila ka 
qenë në tre mujorin e parë. Mjetet mund të merren nga kategoria e mallrave dhe nga kategoria e pagave. 
Një element tjetër edhe pse z.Naim Çunaku i ceku disa dallime midis tre mujorit të parë të vitit 2024 dhe 
tre mujorit të parë të vitit 2025, në disa kategori janë shembull, te nafta, ushqimi siç i theksove edhe ti, 
këtu prapë ndërlidhjet biseda me Kontratën Kolektive ku vendimet gjyqësore të cilat kanë qenë afërsisht  
4,000,000.00€ në vitin 2024, ne periudhën vjetore në disa kategori na ka lënë në obligime financiare neve 
si Komunë dhe meqenëse kemi qenë në obligime financiare si Komunë ku shembull e marrim rastin tek 
ushqimi, i kemi pasur mbi 30,000.00€ obligim, tash në momentin kur kemi hyrë në buxhetin e vitit 2025 
është dashtë që të bëhet ekzekutimi i tyre, kurse normalisht në raport financiar të shpenzimeve figurojnë si 
shpenzim i vitit 2025, mirëpo janë obligime financiare për vitin 2024 dhe për këtë arsye është kjo 
diferencë sepse nëse e marrim sërish shembull te nafta për ngrohje qendrore kemi pasur komplet nëntorin 
dhe dhjetorin të papaguar që janë furnizuar ku janë dy ose tri ordinanca që furnizohen me naftë objekte 
dhe Komuna e që kanë qenë obligime të papaguara, dhe tani te nafta i kemi 35,000.00€ me 12,000.00€ që 
kanë qenë në tre mujorin e kaluar, mirëpo këtu nuk janë 35,000.00€ si shpenzim i naftës në këtë periudhë 
por është edhe si obligim financiar që ka rrjedh nga fundi i vitit 2024 e që është paguar në vitin 2025, pra 
edhe tek rastet tjera kur është kjo diferencë në mes tre mujorit të parë të vitit 2024 dhe atij 2025. 
Është edhe një çështje që në këtë vit po e përfundojmë, çështja e Kontratës Kolektive dhe e mirë e kësaj 
është se Gjykata për çështjet të cilat kanë ardhur për disa padi civile ka filluar t’i hedh poshtë për arsyeje 
se është shfuqizuar Kontrata Kolektive ngase në kuptimin e asaj ka qenë e dëmshme jo vetëm për neve si 
Komunë po edhe për komuna të tjera, mirëpo edhe këtë vit do t’i paguajmë vendimet gjyqësore, madje 
tani së fundi edhe pse pjesë e raportit tre mujor ka ardhur edhe një vendim tjetër që është vendim i madh 
që po na paraqet probleme në funksionimin e financave të përditshme të Komunës sepse po i prek 
planifikimet buxhetore që janë votuar këtu në Kuvend Komunal, mirëpo ky vit është i fundit sa i përket 
vendimeve gjyqësore që kanë të bëjnë me Kontratën Kolektive.  
Pra këto ishin disa sqarime dhe përgjigje dhe jam i hapur edhe këtu sot por besoj se çështjet tjera do t’i 
diskutojmë edhe në mbledhjen e Kuvendit. 
z.Naim Çunaku, theksoi, faleminderit për sqarimet i nderuar drejtor, nga ajo që shihet në letra vërtetë 
kërkon sqarim se çka ka ndodhur dhe kur ne nuk jemi sqaruar nuk mund t’ia sqarojmë ndokujt tjetër, pra 
në këtë kontest ishin edhe pyetjet për çka të falënderoj për sqarimet e dhëna. 
Kryesuesi i Komitetit, theksoi, urdhëroni nëse ndokush dëshiron fjalën rreth kësaj pike, nëse jo atëherë e 
hedh në votim këtë pikë të rendit të ditës sipas materialit përkatës të dërguar me thirrjen e kësaj mbledhje 
për rekomandim në Kuvend. 
 

Pas votimit, Kryesuesi i Komitetit konstatoi se Njëzëri, me 8 vota Për, Kuvendit të Komunës i 

rekomandohet për diskutim të këtij Raporti sipas materialit përkatës të dërguar me thirrjen e mbledhjes.  

         8. Propozim vendimi për miratimin e propozimit të Kryetarit të Komunës për këmbimin e  
           pronës së paluajtshme publike komunale, me pronën e paluajtshme në pronësi të Ismet  
           (Muharrem) Bulliqi  
 

Kryesuesi i Komitetit, theksoi, kjo është një pronë që ka të bëjë me një trotuar ku të gjithë jemi të 
informuar dhe për detaje më shumë na tregon drejtori i Drejtorisë përkatëse. 
z.Bahri Selimi, drejtor i DSHPMSH, e paraqiti fjalën hyrëse rreth kësaj pike të rendit të ditës, theksoi, 
jeni në dijeni pakë apo shumë për rrjedhën e këmbimit të kësaj prone, sepse parimisht është votuar këtu në 
Kuvend për inicimin e procedurave për këmbimin e kësaj prone dhe tani jemi në fazën kur edhe Ministria 
e ka kthyer vlerësimin dhe jemi në fazën përfundimtare që kërkohet të merret një vendim nga ky Kuvend. 
Arsyen e kam thënë por po e them edhe tani, në pamundësi të ndërtimit të një trotuari që ne e kemi 
vlerësuar që është shumë i rëndësishëm kur krijohen dhe ofron shumë siguri për banorët e disa lagjeve të 
fshatit Llugë që frekuentojnë shkollën dhe një pjesë e madhe janë nxënës, kemi vlerësuar që është shumë e 
nevojshme këmbimi i kësaj prone me qëllim të ofrimit të sigurisë për nxënësit dhe banorët e asaj pjese. 
Për çdo paqartësi që keni mund të bisedojmë  edhe sot por edhe në mbledhjen e Kuvendit të Komunës. 
z.Naim Çunaku, theksoi, më vie mirë dhe shkaku i lokalitetit dhe unë po e shoh që ka të interesuar se çka 
është ajo, me përgjegjësinë më të madhe kam qenë që nga dita e parë kur është menduar që të bëjmë një 
trotuar në fshatin Llugë, për informacionin e juaj fshati Lluga ka për mbi 200 shtëpi, një shkollë mbi 350 
nxënës dhe ka qenë një nga fshatrat që nganjëherë edhe Kryetarit i’a kisha inati që në këtë fshat asnjë 
trotuar nuk ka dhe jam munduar vërtetë që të gjithë ndikimin tim ta përdorë dhe në bashkëpunim me 
Kryetarin të bëjmë një zgjedhje për ata nxënës sepse vërtetë kanë qenë të rrezikuar dhe atë që e përmendi 
drejtori parafolës sipërfaqja e rrugës si pronë komunale nuk e ka mundësuar të ketë fshati Llugë një 
trotuar, andaj me iniciativën dhe përkrahjen e atyre banorëve e në veçanti të z.Ismet Bulliqit kemi arritur 
mirëkuptim që një pronë komunale që është e ngjitur me këtë pronën që e kemi marr, dhe vetëm se i është 
dhënë një pronë atij që është para pjesës së dyerve që i themi ne, dhe i kemi marr një pjesë për trotuarin që 
është bërë një punë jashtëzakonisht e mirë për qarkullimin e lirë dhe sigurinë e nxënësve dhe banorëve të 
fshatit Llugë.  
Pra të gjitha këto i thash në kuptimin e sqarimit, mirëpo i nderuar drejtor ndoshta aty kemi gjetë edhe 
mbështetjen e dy familjeve të tjera që i’u ka atakuar prona por nuk kanë dashtë të bisedojnë asgjë për atë, 
këtë po e them sepse në këtë vit do ta vazhdojmë atë projekt dhe sërish do të nevojitet bashkëpunimi në 
mes pronarëve të tjerë të atyre parcelave dhe mendoj që do të ishte e vlefshme të potencohet edhe ajo që 
dy familje kanë treguar bashkëpunim dhe në një formë kanë heq vullnetarisht ku kanë qenë disa metra e 
centimetra vetëm që të mundësohet trotuari, është edhe një familje Bulliqi dhe një familje Çunaku, pra dua 
të potencoj si shembull të mirë sepse po me tutje dalim te lagjet tjera sepse është e vërtet e nevojshme për 
vet faktin kur e fillova diskutimin që një fshat që ka mbi 200 shtëpi dhe mbi 2000 banor, jo rezident por të 
regjistruar, vërtetë ka qenë një prej projekteve që unë shumë e kam kërkuar edhe në foltore të Kuvendit që 
të realizohet dhe ende pres realizimin e atij projekti. E mirëpres dhe e ka mbështetjen e plotë këmbimi i 
parcelës së Komunës me parcelën tjetër. 
Kryesuesi i Komitetit, theksoi, është shumë mirë që është bërë kjo punë, mirëpo edhe zonja Nënkryetare 
mendoj që e theksoi mirë që ato familje që e kanë liruar pronën pa kompensim ato t’i falënderojmë 
publikisht dhe t’i nderojmë me mirënjohje, që e kanë lehtësuar punën për kryerjen e punimeve dhe 
realizimin e projektit. 
z.Bahri Selimi, drejtor i DSHPMSH, theksoi, vetëm sa për sqarim, kur bëhet rregullimi i trotuareve është 
e vërtetë që preket disa prona private, mirëpo kur prek pak pronë private dhe ka raste kur duhet komplet 
prona, e në këtë rast prona që këmbehet është komplet në prone të z.Ismet Bullqit.  
Tani ka raste që dikush lëshon 20 centimetra, dikush e rrëzon murin për të zgjeruar hapësirën për trotuar, 
por si do që të jetë ata që vetëm pak e lëshojnë pronën duhet të jemi falënderues ndaj tyre, se sa këta që ne 

po e këmbejmë në një formë, pra po e kompensojmë për atë që e ka bërë, pra te ky rast trotuari ka qenë 
komplet në pronën e këtij personi dhe ose është dashtë të shkëputet si projekt ose është dashtë të këmbehet 
sepse ndryshe nuk ka pasur marrëveshje. 
Kryesuesi i Komitetit, theksoi, urdhëroni nëse ndokush dëshiron fjalën rreth këtij propozim vendimi, 
nëse jo atëherë e hedh në votim këtë sipas materialit përkatës të dërguar me thirrjen e kësaj mbledhje për 
rekomandim në Kuvend. 
 

Pas votimit, Kryesuesi i Komitetit konstatoi se Njëzëri, me 8 vota Për, Kuvendit të Komunës i 

rekomandohet për shqyrtim të këtij propozim vendimi sipas materialit përkatës të dërguar me thirrjen e 

mbledhjes.  
 
 
 

         9. Propozim vendimi për ndryshimin dhe plotësimin e përbërjes së Komitetit për Politikë dhe   
           Financa (emërimi i anëtares së Komitetit për Politikë dhe Financa, në vend të znj.Drita Pajaziti e cila ka  

            dhënë dorëheqje nga funksioni anëtare e Kuvendit të Komunës).   
 
 

Kryesuesi i Komitetit, theksoi,  jeni në dijeni që znj.Drita Pajaziti është zgjedhur Deputete e  Kuvendit të 
Republikës së Kosovës dhe ne duhet të zëvendësojmë me një anëtare nga radhët e Lëvizjes Vetëvendosje 
e cila në mbledhjen e Kuvendit duhet të ketë kandidatin për të zëvendësuar znj.Drita Pajaziti. 
znj.Sebastina Vokrri, theksoi, në emër të Grupit të LVV, e përkrahim propozim vendimin për 
ndryshimin dhe plotësimin e përbërjes së Komitetit për Politik dhe Financa, ndërsa emrin e anëtarit apo 
anëtares do ta japim në mbledhjen e Kuvendit. 
Kryesuesi i Komitetit, theksoi, urdhëroni nëse ndokush dëshiron fjalën, nëse jo atëherë e hedh në votim 
që t’i rekomandohet Kuvendit për shqyrtim sipas materialit përkatës. 
 

Pas votimit, Kryesuesi i Komitetit konstatoi se Njëzëri, me 8 vota Për, Kuvendit të Komunës i 

rekomandohet për shqyrtim të këtij propozim vendimi sipas materialit përkatës të dërguar me thirrjen e 

mbledhjes, përkatësisht që në mbledhjen e Kuvendit të propozohet emri i anëtarit/es që do të emërohet në 

përbërjen e Komitetit për Politike dhe Financa.  

 
 
         10. Propozim vendimi për dhënien në shfrytëzim të pronës së paluajtshme të Komunës  
            Ndërmarrjes Publike Lokale “Eko Llapi” Sh.A. në Podujevë 
 
 

Kryesuesi i Komitetit, theksoi,  materialin për këtë pikë të rendit të ditës e keni, drejtoresha më herët i 
dha sqarimet lidhur me këtë pikë të rendit të ditës, andaj urdhëroni e hapi debatin. 
z.Fatlum Osmani, drejtor i DBF, theksoi, kjo pikë e rendit të ditës është propozuar nga ana e Drejtoreshës 
për Pronë Kadastër dhe Gjeodezi, ku bëhet fjalë për dhënien në shfrytëzim të pronës së paluajtshme 
Ndërmarrjes Publike Lokale “Eko Llapi”.  Tani besoj se edhe dokumentacionin përkatës e keni paravetës 
në mënyrë që ta identifikoni parcelën e cila do të jepet në shfrytëzim, pra bëhet fjalë për parkingun që 
është para Komunës së vjetër. 
z.Naim Çunaku, theksoi, pyes se në pronësi të kujt është ai parking dhe kush i ka inkasuar mjetet. 
z.Fatlum Osmani, drejtor i DBF, përgjigje theksoi, është pronë komunale ku më parë i është dhënë në 
shfrytëzim KF Llapit. 
z.Ekrem Rrahmani, theksoi, e kam një pyetje lidhur me këtë propozim vendim, aty gjinden disa objekte 
si shembull kafe, fotokopje e të tjera, të cilat janë të privatizuar nga AKP dhe sa jam në dijeni unë objekti 
mbrapa është vënë në mbrojtje nga ana e MKRS, andaj dua të di në këtë parcelë me 38 ari a bëjnë pjesë 
edhe këto sepse ne e dimë që AKP i privatizon vetëm objektet nëse është pronë komunale. 

Mendoj që kjo punë kërkon më shumë sqarim sepse duhet të dihet saktë rrjedha e kësaj për arsye se nëse 
Ndërmarrja e cekur e merr parkingun në shfrytëzim, a e merr vetëm tokën jashtë objekteve me qëllim 
parkingun e mjeteve dhe a ka të drejtë t’i rinovoj apo rregulloj objektet mbrapa për qëllime të 
Ndërmarrjes, shembull për ndonjë zyre apo për diçka tjetër, pra lidhur me këtë çështje mendoj që nevojitet 
më tepër sqarim. 
z.Fatlum Osmani, drejtor i DBF, theksoi, vetëm një sqarim dua të bëjë, pra bëhet fjalë vetëm për 
hapësirën e tokës ku nuk gjinden objekte,  pjesa e objekteve është në procedurë të shpronësimit nga ana e 
Komunës së Podujevës, ku ne si Kuvend Komunal kemi marr vendim që të shpallim në interes të 
përgjithshëm në emër të themelimit të Muzeut të Qytetit dhe objekti do të shpronësohet dhe do të bëhet 
pronë komunale, ndërsa toka është që t’i jepet në shfrytëzim NPL “Eko Llapi” si parking i menaxhuar nga 
kjo Ndërmarrje, me qëllim inkasimin e të hyrave. 
Kryesuesi i Komitetit, theksoi urdhëroni nëse ndokush tjetër dëshiron fjalën rreth kësaj pike, nëse jo e 
hedh në votim që ti rekomandohet Kuvendit për përfshirje në rend të ditës dhe shqyrtim të këtij propozim 
vendimi sipas materialit përkatës i cili u prezantua në këtë mbledhje si dhe i njëjti do t’i përcillet anëtarëve 
të Kuvendit së bashku me konstatime nga kjo mbledhje e KPF-së.  
 

Pas votimit, Kryesuesi i Komitetit konstatoi se Njëzëri, me 8 vota Për, Kuvendit të Komunës i 

rekomandohet për shqyrtim të këtij propozim vendimi sipas materialit përkatës të prezantuar në këtë 

mbledhje i cili është edhe pjesë përbërëse e këtyre rekomandimeve të KPF-së.  

 

Nuk pati të lajmëruar për të marrë fjalën, Kryesues i Komitetit e konstaton të përfunduar këtë mbledhje. 
 
 
Mbledhja përfundoi në orën 11:25 
 

Procesverbalin e mbajti; 
Enis Sheholli 

